
Visoki  predstavnik  osigurao
njemačku  podršku  za
ublažavanje viznog režima
Visoki predstavnik i specijalni predstavnik Evropske unije u
BiH, Christian Schwarz-Schilling je iskoristio svoj sastanak s
njemačkim ministrom unutrašnjih poslova, Wolfgang Schaeubleom
održan jutros u Berlinu kako bi zatražio njemačku podršku za
izmjene viznog režima Evropske unije prema građanima BiH.

Zadnjeg  dana  njegove  dvodnevne  posjete  Njemačkoj  visoki
predstavnik je istakao da Evropska unija treba ublažiti vizni
režim  za  neke  kategorije  građana,  uključujuči  ljude  iz
poslovnog  života  BiH,  studente  i  osobe  koje  se  bave
naučnoistraživačkim radom. To bi trebao biti prvi korak u
ublažavanju  viznog  režima  za  sve  građane  Bosne  i
Hercegovine.    

«Evropska unija mora građanima Bosne i Hercegovine uputiti
pozitivan signal kako bi ohrabrila daljnji razvoj situacije u
napredovanju ove zemlje ka euroatlanskim strukturama», rekao
je dr Schwarz-Schilling na početku sastanka. 

Visoki predstavnik je takođe naglasio napredak koji je Bosna i
Hercegovina  ostvarila  u  provođenju  reformi  čiji  je  cilj
jačanje vladavine prava, posebno ističući sljedeće oblasti:

DGS  sada  radi  na  svim  graničnim  prijelazima  BiH,  a
statistički  podaci  ukazuju  na  značajan  napredak  u
spriječavanju nezakonitih ulazaka u zemlju.
Državna agencija za istrage i zaštitu (SIPA) provodi
svoje aktivnosti.
Za  strane  državljane  koji  imaju  prebivalište  u  BiH
uvedene  su  identifikacijske  isprave  s  odgovarajućim
elementima zaštite,

U  toku  je  proces  provjere  naturaliziranih  državljana
BiH. 
Uspostavljen  je  centralizirani  sistem  za  kontrolu
izdavanja bh. viza stranim državljanima.
Provedena je opsežna reforma pravosudnih organa BiH i
eliminirano je političko uplitanje u njihov rad, čime je
omogućeno  uspješno  procesuiranje  osoba  na  visokim
funkcijama.

Ministar Schaeuble je konstatirao da je Bosna i Hercegovina
ostvarila  uspjeh  u  borbi  protiv  organiziranog  kriminala  i
pristao je da podrži što skorije započinjanje pregovora s BiH
o  ublažavanju  viznog  režima  i  potpisivanju  sporazuma  o
readmisiji s Evropskom unijom.


